
sapta 6

ilaija



I gat wanpela man, nem 
bilong em Ehap, husat i kamap 

king bilong ol Israel (hap 
not bilong kingdom)*. Em i 
sindaun long taun Samaria, 
klostu long ol hap bilong 

Saidon. Ol lain bilong Saidon 
i save lotuim giaman god 

Baal. Ehap i maritim Jesebel, 
pikinini meri bilong Etbal, 

king bilong ol Saidon.



Jesebel em i wanpela 
lotu meri stret. 

Em i no laikim God 
bilong ol Israel 
liklik na i mekim 
lotu bilong god 

Baal i kamap bikpela 
insait long Israel.



Tasol king i gat wanpela 
wokman, nem bilong 
em Obadaia, husat i 
save pretim Bikpela.

Mi mas i go 
painim ol profet 

bilong God na tokim 
ol long lukaut.

Painim olgeta 
profet bilong God 

Bikpela na kilim ol. Baal 
tasol bai i stap god 

bilong yumi.



Obadaia i haitim 100-
pela profet trutru 
bilong God long ol 
kev na bringim kaikai 

na wara long ol.

*918-pela yia bipo long Maria i 
karim Jisas. 1 King 16:28, 31, 18:4



Tasol i gat wanpela 
profet bilong God 

husat i no hait. Nem 
bilong em Ilaija.



Ha ha! Yu wanpela 
profet, a? Mi i gat 1000 

profet, na ol i no bin tokim 
mi long wanpela taim drai 

bai i kam. Lukim skai, ren bai 
i pundaun klostu nau. Raus 

long ai bilong mi! Yu wanpela 
giaman profet, ya!

O King Ehap, yu bin 
lusim God bilong ol papa 
bilong yu na bihainim meri 
bilong yu, Jesebel, long 

mekim pasin nogut, olsem na 
God Bikpela i tok olsem bai 
i no gat ren o wara bilong 

moning i pundaun long graun 
bilong Israel inap long 

God i givim tok gen.



Bringim 
wara na mi 
ken i dring, 
na tu, mi 

laikim liklik 
bret long 

kaikai.

Tasol olsem God i bin tok, bikpela taim drai i kamap na 
olgeta lain i stat long hangre. Ol profet bilong Baal i 

singaut long Baal tasol em i no harim prea bilong ol. God i 
salim Ilaija i go long haus bilong wanpela meri husat man 
bilong em i bin i dai pinis. God i tokim Ilaija olsem dispela 
meri bai i lukautim em inap long taim drai na hangre i pinis.

Bikman, mi tok tru 
long yu olsem mi i gat plaua na 
wel inap long wokim liklik bisket 

long mi wantaim pikinini man bilong 
mi. Mipela bai i kaikai las na go slip na 
wetim i dai. Mi no gat wanpela helpim. 
God i wok long bagarapim mipela long 

ol sin bilong mipela.



No ken 
pret. God bai i 
lukautim yu.

Wokim kaikai 
na bringim long mi 

pastaim, bihain wokim 
kaikai long yu wantaim 
pikinini man bilong yu. 

Long wanem, God Bikpela 
bilong Israel i tok, “Plaua 
bilong yu na wel bilong 

yu i no inap pinis inap 
long dispela de God 

i salim ren long 
Israel.”



Lukim! 
Tok bilong 
yu em i tru. 

Plaua na wel i 
stap yet long 

konteina.

1 King 17:1, 10-16



Long tupela yia, 
ol i kaikai long 
dispela plaua na 

em i no pinis.

Em 
wanpela 
mirakel, 

ya! God em 
i gutpela 

God.

Taim 
mama i kapsaitim 

wel, wel i no pinis! 
Em i stap yet long 

konteina!



Wanpela de, Ilaija i 
kam bek long haus 
na i dispela meri i 

singautim em long kam.

Pikinini 
bilong mi i 

bin kisim sik na i 
sotwin, na nau em 

i dai pinis!



Mi bin mekim 
wanem rong long ai 
bilong yu? Ating God 
i salim yu i kam long 
soim yu sin bilong mi 
na kilim pikinini man 

bilong mi, a?

I gat wanpela 
God i stap long 

Israel yet.



O God Bikpela, 
plis, larim tewel 

bilong dispela pikinini 
i kam bek gen long 

bodi bilong em.



God i harim beten 
bilong Ilaija na i 

salim tewel bilong 
dispela mangi 
long em gen.



Tekyu 
God bilong 

Ebraham, Aisak, 
na Jekop. Yu 
tasol i stap 

God tru.

Mi bin tok 
wanem? Tru i 

gat wanpela God 
i stap long 

Israel. Pikinini 
bilong 

mi!

1 King 17:17-24



Dispela taim drai i stap 3-pela yia 
olgeta. Ol manmeri i stat long dai 
long hangre, tasol ol i bikhet yet 
na lotuim dispela giaman god, Baal.

Bilong 
wanem na 

Baal i no harim 
prea bilong 

yumi na salim 
ren?

Baal em i mas 
wanpela giaman 
god. Iau bilong 
stetiu bilong 
em i no harim 

yumi.



Kwin Jesebel na King Ehap i putim 
ausa long Ilaija long dispela 
taim drai. Ol i salim ol soldia 

long olgeta hap bilong Israel, 
na ol arapela kantri wantaim, 
long painim Ilaija. Ol i tokim 

ol soldia olsem taim ol i painim 
Ilaija ol i mas kilim em i dai.

Yupela i 
lukim Ilaija o 
nogat? Sapos 
yupela i wok 

long haitim em, 
mipela bai i 
kilim yupela 

tu.



Ehap, yu wok 
long painim mi, a?

A, yu dispela 
man tasol i wok 

long bagarapim Israel 
wantaim dispela bikpela 

taim drai na hangre!

Nogat, 
em yu husat i wok 

long bagarapim Israel 
wantaim ol giaman god 
bilong yu. Kam, bai yumi 
i wokim wanpela resis 

namel long God Bikpela 
na Baal. Bring olgeta 

850-pela profet bilong 
yu na bungim mi long 

maunten Kamel.

Liklik resis, 
a? Ok, mipela 

bai i kam.



Orait, bai gat resis namel 
long ol god bilong yumi. Bai 
yumi mekim olsem wanem?

Sampela de bihain, 
antap long 

maunten Kamel.

Bilong wanem na 
yupela i wok long holim tupela 

tingting? I gat wanpela God tru 
tasol i stap. Sapos God Bikpela em 
i God tru, orait, lotuim em. Tasol, 

sapos god Baal em i god tru, yupela 
i mas lotuim em tasol. Yupela i 

mas wokim disisen nau!  

Mi salensim 
yupela ol profet 

bilong Baal nau long 
wanpela resis. Yumi 

bai i luksave klia long 
husat em i stap 

God trutru.

1 King 18:1, 17-21



Yupela i mas wokim 
wanpela alta long Baal na 

mi bai wokim wanpela alta long 
God Bikpela. Bai yumi i putim 
diwai antap long alta bilong 
yumi na putim enimel antap 
long ol, tasol yumi no inap 

laitim paia long ol.

Yupela bai 
i beten long 
Baal, na mi bai 
beten long God 
Bikpela. Husat 
god i stap God 
tru bai i salim 
paia i kam daun 

na kukim dispela 
ofa na yumi 
olgeta bai i 

lotuim em tasol. 
Yupela i stap 
bikpela lain, 

olsem na yupela 
i ken wokim ofa 
pastaim long 

mi.



O Baal, harim 
mipela tude. 

Mipela i mekim 
dispela ofa long 

bikpela nem 
bilong yu.



O 
Baal, god 

bilong 
strongpela 

pawa!

O kwin bilong 
heven, kam na 

helpim Baal long 
dispela de.



Yu pasim 
maus. Yu no 

save long lotu 
bilong mipela. 

Sapos Baal em i 
wanpela god, em i no 
tingting tumas long 

yupela. Nogut em i wok 
long toktok na i no inap 

harim yupela, o nogut 
em i go long wanpela 
wokabaut na i stap 
longwe tumas, o 
nogut em i slip. 

1 King 18:22-27



Ol pris, yumi 
no ken giv ap. 

Ating sapos yumi 
katim yumi yet, Baal 

bai i amamas na 
harim yumi.

EM NAU! Ating em 
i mas i slip na em i no 
harim yupela. Yupela i 
mas mekim bikpela krai 

moa na kirapim em!



Ol profet bilong Baal 
i stat long tromwe 

ol yet nabaut na 
katkatim skin bilong 
ol na singaut strong 

moa yet long Baal 
long harim ol.

Baal, mi 
wokim ofa nau 

long blut bilong 
mi. Harim mipela! 
Salim paia! Soim 

strong bilong 
yuuuuuu!

IIIIIIIIIAAAAAA!

AAAAAIIIIIOOOO!

EEEEIIIII!



Ha, ha! Lukim yupela! 
Em 9-pela aua nau yupela i 

wok long singaut long wanpela 
god husat i no save harim prea 

bilong yupela. Sapos trutru em i 
stap wanpela god, nau em i taim 

bilong em long soim dispela 
ples klia.  

Inap nau. Em 
taim bilong mi. Kam 

klostu na was.

O Baal, 
bilong 

wanem na yu 
no harim? 1 King 18:28-30



Em i wok long 
westim taim inap 
long tudak i kam 
na em i no mas 
singaut long 
God bilong 

em.

Ai! Wanem 
taim bai yu 
stat long 
prea? Yumi 
no wokim 
resis long 
digim hul, 

ya!
Go na kisim 4-pela 

dram wara na kapsaitim 
ol antap long ofa na 

diwai i stap antap long 
alta.

Bilong 
wanem 
na em i 

dig arere 
long alta 

bilong 
em?

A? Wara? 
Sapos em i wet, 

em i bai i kuk 
olsem wanem?



Bilong 
wanem 

na king i no 
stopim dispela 

longlong 
profet?

Dispela 
profet em i 

longlong pinis. 
Taim san i go 

daun Ehap bai i 
kilim em i dai.

Em i 
no wet gut 

yet. Kapsaitim 
4-pela dram 
moa antap 
long en.

1 King 18:32-34



Ehap bai i 
kilim em long 
dispela toktok 

bilong em.

Ha, ha! I no gat wanpela samting i hat 
tumas long God i gat laip. Kapsaitim 4-pela 
dram moa! Yupela bai i lukim klia olsem i gat 

wanpela God trutru i stap long Israel 
-- na nem bilong em i no Baal.



Yupela 
surik i go 
longwe. 

Hariap! Go!

Sanap 
longwe 

moa.



God BIKPELA 
bilong Abraham, Aisak, 

na bilong Israel, larim ol 
man i ken save tude olsem Yu 
i stap God insait long Israel, 
na long mi stap wokboi bilong 

Yu, na long mi bin wokim dispela 
samting long tok bilong Yu. 

Harim mi, O BIKPELA, harim mi, inap 
long dispela lain manmeri i ken 
save long Yu stap God BIKPELA, 

na long Yu i bin tanim ol bel 
bilong ol i kam bek gen.



Aiiiiiii!

Crrrrack!

Varooooom!
Aaaaaaa!

1 King 18:35-38



God 
bilong 

Ebraham!

Em i hot 
moa yet, 

ya!

Paia i 
kam daun 

long 
heven! Helpim 

mi!



God 
bilong Ebraham 

na Aisak em soim 
strong bilong em 

wantaim paia.

Paia 
i kukim 
olgeta 

samting; 
wara, ston 
bilong alta, 

na graun 
wantaim!

Dispela em 
i wanem kain 

God we em i no 
gat wanpela piksa, 

tasol em i inap 
mekim dispela 
kain samting?



1 King 18:38-40

Nogat! 
Plis! Soim 
marimari!

Moses i givim 
tok klia olsem yumi 

i mas i lotu long God 
Bikpela tasol. Husat i 
lotuim arapela god, 

em i mas i dai!



Kilim 
ol olgeta!

Kilim ol i 
dai wantaim 
bainet, nau!

Ol i kilim i dai 
olgeta profet 
bilong Baal.

Tasol 
mipela 
i no bin 
save...!



King, yu mas kaikai na dring 
hariap na go bek long haus 

bilong yu. Mi harim nois bilong 
bikpela ren i kam.



3-pela yia bipo, Ilaija i tokim Ehap olsem 
ren i no inap pundaun long Israel gen 

inap long Ilaija i givim tok. Olgeta 
profet bilong Baal i dai pinis na ol 

manmeri bilong Israel bai i lotuim God 
Bikpela gen, olsem na God i salim ren.

Ilaija i strongim 
em yet na i ran 
i go pas long 

ol hos na karis 
bilong Ehap--
klostu 32km!

Sapos bikpela ren i kam, 
ol wara bai i tait na ol i 
no inap brukim wara na 
kamap orait long ples, 
olsem na ol i hariap.



Mi lukim 
ren i pundaun 

pinis. Ating yu i 
bin kilim Ilaija 
pinis na Baal i 
salim ren long 

yumi.

Nogat. 
Ilaija i stap 
autsait. Em i 

ran i pas long mi 
long Mounten 

Kamel i kam inap 
long hia.

Maski long mekim 
longlong tok. I nogat wanpela 

man inap ran longwe olsem na go 
pas long wanpela karis. Olgeta pris 

bilong Baal i stap we? Yumi i mas 
mekim wanpela bikpela kaikai long 

amamas long ren i kam bek 
gen.

1 King 18:40-41, 44-46, 19:1



Mipela i 
bin kilim ol 

olgeta. Olgeta 
i stap giaman 
man na ol i 

trikim mipela.



Yu bin mekim 
wanem?! Yu stupid 

man! Yu sopos long 
kilim Ilaija, i no ol 
profet bilong mi!



Tasol God 
bilong Ilaija i 

bekim wantaim paia. 
Em wanpela mirakel. Ol 

profet bilong yumi i 
nogat strong olgeta. 
Olgeta manmeri i tanim 

na lotuim God 
Bikpela nau.



Plis, meri 
bilong mi, 

bai mi mekim 
wanem? Mi 

pret long ol 
manmeri ya!

Yu 
longlong 

man!   

Yu 
bin kilim 
ol pris 

bilong mi!



Aiyo, 
mi mas 

ranawe.

I no gat 
wanpela God o 

wanpela mirakel bai 
i sevim laip bilong 

Ilaija nau. 

Baal em i 
belhat moa yet 
na mi bai i bekim 
dispela samting 

wantaim laip 
bilong Ilaija.



Ilaija i no 
tingting long God 
inap lukautim em 
na em i ranawe.

1 King 19:1-4



O God, mi no 
gat strong moa. 

Larim mi i dai hariap, 
nogut Jesebel i painim 

mi long hia.

Mi sem nogut tru. Mi no 
bin putim bilip long yu long 
lukautim mi. Plis, larim mi i 

dai tasol.



Ilaija i ranawe 40-
pela de. Em i go 

longwe tru long 
ples drai long hait 
long wanpela kev. 
Em i kamap long 
maunten Horeb, 
ples Moses i bin 

lukim dispela diwai i 
lait long paia tasol 

i no kuk. Long 
dispela ples, God i 

toktok wantaim em.



Go na sanap 
long ai bilong 
Bikpela long 

dispela 
maunten.

Ilaija, yu 
mekim wanem 
samting long 
dispela hap?

Olgeta 
manmeri i bin 

lusim lo bilong 
yu. Mi tasol i stap. 
Ol i bin kilim olgeta 

profet bilong 
yu, na mi wanpela 
tasol i stap long 
lotuim yu; na nau 
ol i painim mi long 

kilim mi i dai 
wantaim.



Taim Ilaija i sanap 
long ai bilong 

Bikpela, wanpela 
strongpela win 
i kam. Tasol God 
i no stap insait 

long dispela win.

Bihain wanpela guria 
i kamap, tasol God 

i no stap insait 
long dispela guria.

Na las, paia i 
pundaun long 

heven. Tasol God 
i no stap insait 

long dispela paia.

God i soim Iliaja klia 
olsem strong bilong Em 

i winim strong bilong 
Jesebel, na Ilaija i 

mas pretim Em tasol.

1 King 19:4, 8-12



Taim win, guria, na paia i pinis, 
Ilaija i harim wanpela liklik nek 
i toktok. God i askim Ilaija gen: Ilaija, yu 

mekim wanem 
samting long 
dispela hap?

Ilaija i no bin lainim 
wanpela samting 
long ol dispela 

samting i bin kamap, 
olsem na em i 
bekim tok gen:

Olgeta 
manmeri i bin 
lusim lo bilong 

yu. Mi tasol i stap. 
Ol i bin kilim olgeta 
profet bilong yu, na 
mi wanpela tasol i 

stap long lotuim yu; 
na nau ol i painim mi 

long kilim mi i dai 
wantaim.



Na tu, mi i gat 7000 i 
stap yet long Israel, 

ol husat i no bin 
brukim skru long Baal 

o givim kis long em.

Go na makim Ilaisa 
pikinini man bilong 
Sabat long kamap 
profet long ples 

bilong yu.



Ilaija i painim 
Ilaisa long 
gaden. Em i 

wok long tilim 
graun wantaim 

ol bulmakau 
bilong em. Ilaija 
i tromwe saket 
bilong em antap 

long Ilaisa.

Go bek gen, mi 
mekim wanem 

long yu?
Larim mi i 

go na givim kis 
long papa na mama 

bilong mi, na mi 
bai bihainim yu.1 King 19:12-21



Klostu long haus 
king bilong Ehap, i 

gat wanpela naispela 
gaden wain bilong 
wanpela man nem 

bilong em Nebot. Ehap 
i save lukluk long 
window bilong em 

na mangalim dispela 
gaden. Lo bilong God 

i tok, “Yu no ken 
mangalim samting 
bilong man i stap 
klostu long yu,” 
tasol Ehap i no bisi 

long tok bilong God.



Ehap em i 
maniman, olsem 
na em i ting long 

baim dispela 
hap graun.

Tasol God i bin tambuim 
dispela samting.

Mi laik baim 
gaden wain bilong 

yu. Em i stap klostu 
long haus bilong mi 
na mi laikim. Sapos 

nogat, mi ken givim yu 
wanpela gaden long 

narapela hap.



Ol tumbuna bilong 
mi i bin stap long 

dispela graun 500-pela 
yia. Lo bilong God i tok 

klia olsem mipela i no inap 
salim long wanpela lain 
husat i no stap famili 

bilong mipela.



Aiyo, 
man bilong 
mi! Bilong 
wanem yu 
les long 

kaikai? Wanem 
samting i bin 
bagarapim bel 
bilong yu?

Mi bin 
traim long 
baim gaden 
wain bilong 

Nebot, tasol 
em i tok 
nogat.



A! Yu stap king. Yu 
i gat pawa long mekim 

wanem samting yu i laik 
mekim. No ken larim wanpela 
man nating i pasim amamas 

bilong yu. Harim, mi bai 
kisim dispela hap graun 

long yu.

Kisim Bek 20:7; 
1 King 21:1-7



Taim yu mekim 
pinis, mi bai givim 

sampela mani moa long yu. 
Sapos yupela i tokaut long 

dispela samting, yupela 
bai i dai tu!



Lo bilong Moses i tok 
klia: “Yu no ken mekim 

tok giaman long 
kotim man i stap 
klostu long yu.”

Cli
nk



Ol i karim Nebot i 
go na tromwe ston 
long em na kilim em.

Em i bin 
mekim tok 

nogut long 
king.

Na tu, em i 
bin mekim tok 

nogut long God 
bilong yumi 

wantaim.

Man i mekim 
dispela samting 

i mas i dai!

Em 
dispela man 

tasol.



Jesebel i save olsem god bilong em Baal, i no gat ai long 
lukim dispela samting. Tasol i gat wanpela God long 

heven husat i save lukim olgeta samting yumi mekim -- 
na Em i no save lusim tingting long wanpela samting.

Lukim! 
Yu ken 

kisim gaden 
bilong yu nau. 
Yu mas holim 

tingting olsem 
yu stap bikman 
na yu mas kisim 
samting long 

laik bilong 
yu.

Em wanpela 
naispela gaden 
tru, ya. Ol man 
nating i no ken 
agenstim laik 
bilong king. Kisim Bek 20:16; 

1 King 21:10-16



Ilaija, Ehap i 
bin go daun long 

kisim dispela gaden 
wain bilong Nebot. Go 

na bungim em long 
dispela hap. Mi gat 
sampela tok long 

givim em.



Birua 
bilong mi, yu 
bin painim mi 

long hia?

Ehap, God i salim mi 
long tokim yu olsem yu i 
bin kilim wanpela man i no 
gat rong na kisim samting 
bilong em. Olsem na long 
dispela ples ol dok i bin 

dringim blut bilong Nebot, 
ol bai i dringim blut bilong 

yu wankain.



Harim, 
yu no inap 

hait long God. 
Yu bin givim 
yu yet long 
mekim pasin 

nogut long ai 
bilong Bikpela, 
olsem na mi 
bai bringim 

bikpela 
bagarap nogut 

antap long 
yu na olgeta 
pikinini bilong 

yu bai i dai 
pinis.

Yu bin kirapim 
Bikpela long 

belhat. Na Jesebel, 
meri bilong yu, ol 

dok bai i kaikaim bodi 
bilong em. Husat 

long lain bilong yu 
i dai long taun, ol 
dok bai i kaikaim em. 
Na husat i dai long 
gaden, ol pisin bai i 
kaikaim bodi bilong 

em. I no gat 
wanpela bai ol i 
planim gut.



Dispela em 
i tok bilong 
God na em 
bai i kamap.

Plis, sori, 
sori, mi bai i 

stat long mekim 
ofa long God 
Bikpela nau.

1 Kings 21:17-26



Olgeta samting 
Ilaija i bin tok 

profet long en bipo 
i bin kamap trutru.

King Ehap i pret nau 
long tok profet 

bilong Ilaija na em i 
daunim em yet long 

ai bilong Bikpela.



Sampela yia bihain, king 
i bungim ol profet na 
askim ol long wanem 

samting em i mas mekim 
long taim bilong pait.

King, yu ken i go 
na pait long Remot-

Giliad na God bai i 
givim ol birua long 

han bilong yu.

Olgeta profet 
bilong mi i wanbel 

long dispela?



King Ehap, God Bikpela i bin 
toktok long mi. Yu bai i go 
long Remot-Giliad na yu 

bai i dai long pait.

No ken bisi 
long Maikea. I no em 
wanpela tasol i stap 

profet bilong God 
Bikpela. Mipela 400- 

pela man i stap profet 
bilong God tu, na mipela 
i save tru olsem yu bai i 
win long Remot-Giliad.

Olgeta tok profet 
bilong Maikea long mi 
i save nogut tasol.



King Ehab, yu bin mekim pasin 
nogut long ai bilong God. Yu 

save harim tok bilong ol giaman 
profet tasol, husat i save kisim 

mani long yu. Ol i wok long 
autim ol giaman samting.



Mi lukim God Em Yet i sindaun long sia king 
bilong em na olgeta ensel bilong heven i sanap 

arere long em. Em i askim ol, “Husat i ken 
winim bel bilong Ehap, inap long em i 
ken go na i dai long Remot-Giliad?”   

Wanpela i givim 
tingting bilong em, 
na narapela i givim 

tingting bilong em. Na 
bihain, wanpela spirit i 
sanap long ai bilong 

God na i tok:



“Em nau. Yu bai winim 
bel bilong em. Go na 

mekim dispela samting.”

Mi bai winim 
bel bilong em. Mi bai 

i go na kamap wanpela 
giaman spirit long 

maus bilong ol profet 
bilong em.

1 King 21:27, 22:6-22



Spirit bilong 
Bikpela i bin 

bihainim wanem rot 
taim em i lusim mi 

na go long yu, 
a?

ACK!ACK!



No ken wari, yu bai 
i save klia taim yu go 
insait long rum long 

haitim yu yet.

Wanem nau? Yu 
mekim narapela 
tok profet, a?



Putim dispela man long 
kalabus na givim liklik wara 
na bret long em inap long 
em i no ken i dai tasol, inap 

long taim mi kam bek gen 
long pait.

Sapos yu kam bek long 
pait, God i no bin toktok 

long maus bilong mi.



Em gutpela 
tingting bilong 

yu. Sapos yu 
werim ol klos 
bilong soldia 

nating, ol Siria 
i no inap save 
olsem yu stap 

king bilong 
mipela.

Yes, 
na taim mi 

werim dispela 
strongpela klos 
pait, ol i no inap 

sutim ero na 
kilim mi.

1 King 22:24-30



Wanpela soldia i pulim bunara 
bilong em. Em i no makim wanpela 
man, em i sutim ero nating tasol.











Ooooohh!

 Wanem 
ya?

Ack!Ack!



Holim 
gut!

Hariap, 
blut i wok 
long ran 

strong, ya.

1 King 22:34



Sore! 
Em i dai 
pinis ya.

Man, dispela 
ero i painim 

dispela wanpela 
ples we klos pait i 
no karamapim em. 

Ating em i mas taim 
bilong em long i 

dai, ya.

AIYO! 
NO KEN 

YA!



Karim bodi 
bilong em na go 

planim. Mi bai go na 
wasim karis.



Olsem Ilaija i bin mekim tok 
profet, ol dok i dringim blut 
bilong Ehap. Ehap em i namba 

wan long haus bilong em long 
i dai. Ol arapela bai i dai tu.



Taim em i wasim karis pinis, 
dispela soldia i go bek 
long haus bilong king.

King Ehap i 
stap we? Yumi i 
mas wokim kaikai 

long em i kam 
bek long pait.

1 King 22:37-38; 2 
King 9:8-10



Yu longlong man! Yu no 
stap profet tru bilong God. 

Yu wanpela giaman man tasol! 
Ehap i dai pinis olsem Maikea, 
profet bilong God Bikpela, i 

bin tok.

Tasol em i no 
ken tru! Mipela 

olgeta man bilong 
God i bin wanbel 
olsem Ehap bai i 

win!

I no olgeta 
man bilong God. Maikea, 
husat yu bin solapim pes 

bilong em, i no bin bihainim 
dispela tok. Taim ol manmeri 
i harim olsem king i bin i dai 

pinis, ol bai i kilim yu.



Yu fri 
long go. 
Ehap i dai 

pinis.

Yes, mi save. Na 
tu, ating ol dok i bin 

dringim blut bilong em 
pinis olsem God i bin tok. 
Em taim bilong Jesebel na 
ol pikinini nau. God i tok 

pinis.



Mi mas 
hait.



Ai! Maikea i bin tok olsem mi 
bai i save long husat i gat Spirit 

bilong God taim mi haitim mi 
yet long rum...



Ol pikinini man bilong Ehap i 
kamap king long ples bilong em 
na Jesebel i stap kwin wantaim 

ol 12-pela yia moa. Ol Israel i go 
bek long lotuim ol giaman god 
na sakim ol lo bilong Bikpela.

God i givim tok profet long 
haus bilong Ehap olsem, “Taim 
em i kamap pinis. Olgeta 
lain bilong Ehap bai i dai 

-- i no gat wanpela pikinini 
man bai i stap laip. Na 
tu, ol dok bai i kaikaim 
Jesebel na bai i no gat 
wanpela i planim em.”



Mi mas penim 
pes bilong mi inap 

long mi i ken luk nais 
taim kepten Jehu i 
kamap long siti.

12-pela yia bihain.

2 King 9:30



Mi bai 
sanap long 

windo inap long 
ol i ken luksave 

long kwin 
bilong ol.



Husat i 
stap long 
sait bilong 

mi?



Mipela 
i stap 

wantaim 
yu!

Orait, 
tromwe 

Jesebel i kam 
daun!

No ken, ya! 
Mi stap kwin 
bilong yu!



Aiiiiii!

2 King 9:32-33



Larim 
bodi i stap 

na yumi 
go kaikai 
pastaim.



Ol dok i kaikaim bodi bilong 
Jesebel long dispela ples 
we ol i bin dringim blut 
bilong man bilong em 

-- olsem ol profet tru 
bilong God i bin tok.

GRRRR!



Taim ol man i kam bek autsait 
long planim Jesebel, bun 

bilong het, lek, na han bilong 
em tasol i stap. Olgeta arapela 
hap ol dok i bin kaikaim pinis.

Ol manmeri bilong Samaria 
i harim olsem Jehu i 

kamap king na ol i kilim 
olgeta pikinini man bilong 

Ehab olsem ol profet 
bilong God i bin tok.

Ol husat i dai long gaden, ol 
pisin i kaikaim ol; na ol husat i 

dai long siti, ol dok i kaikaim ol. 
Trutru, pe bilong sin em i dai.

2 King 9:33-37



Wanpela de, taim Jesebel 
i bin i stap laip yet, Ilaija 
tupela Ilaisa i lusim Gilgal 

na go daun long Betel. 
Ol pikinini man bilong ol 
profet i kam long Ilaisa:

Ilaisa, yu save 
olsem God bai i 

kisim bikman bilong 
yu tude?

Yes, mi save. 
Pasim maus na 

stap isi.



Ilaisa, plis, 
yu stap long hia. 
God i bin salim mi 

long Jeriko.

Olsem God Bikpela i 
stap laip, na olsem sol 
bilong yu i stap laip tu, 

mi no inap lusim yu.



Ilaisa, yu save 
olsem God bai i kisim 

bikman bilong yu tude?

Yes, mi save. Pasim 
maus na stap isi.



Ilaisa, plis, 
yu stap long hia. 
God i bin salim mi 

long Jodan.

Olsem God Bikpela 
i stap laip, na olsem sol 

bilong yu i stap laip tu, mi 
no inap lusim yu.



Lukim, ol 
pikinini man 

bilong ol profet 
i wok long 

bihainim yumi.

Olsem wanem 
bai yumi brukim 

wara Jodan? Wara 
i tait ya.

Yumi bai 
wokabaut long 

drai graun. 2 King 2:3-7



Ahh!

Yu 
lukim dispela 

tu?!! Wara i bruk 
na ol i wokabaut 

namel!

I mas olsem 
taim Josua 

ol i kam long 
dispela 
ples!

Wack!

Mi amamas 
tru mi bin 

lukim dispela 
samting 

wantaim ai 
bilong mi.

Man, ol profet 
bilong Baal i no 

inap mekim dispela 
kain samting.



Mi amamas 
tru mi bin lukim 
dispela samting 
long ai bilong 

mi.

Mi laikim 
dabol hap skel 
bilong spirit 

bilong yu i ken 
i stap antap 

long mi.

Yu bin 
askim hatpela 

samting. Tasol, 
sapos yu lukim mi 
taim God i kisim mi 
i go, orait, yu bai 

i kisim dispela 
samting.



Karis 
bilong 
Israel!

Na raunwin!

2 King 2:8-11



Dispela karis 
bilong paia i 

ron namel long 
Ilaisa na Ilaija.

WaaaaawWaaaaaw



Wanpela raunwin 
i kam na kisim 

Ilaija i go antap 
long heven.



Ilaisa i no lukim 
Ilaija moa. Saket 

bilong Ilaija 
tasol i stap.

Mmm...
Ilaija i bin 

yusim dispela 
saket long 

brukim wara 
Jodan.

2 King 2:11-13



Bikpela 
God bilong 

Ilaija i 
stap we?



Spirit 
bilong Ilaija 
i stap antap 
long Ilaisa 

nau!

Lukim, 
wara i 

bruk gen!

OOOOP!



Long laip bilong em, 
Ilaisa i wokim dabol (28-
pela) ol mirakel we Ilaija 
i bin wokim (14-pela). Em 
i stap feitful long autim 
tok bilong God, tasol ol 

Israel i no lusim ol giaman 
god bilong ol olgeta.

Yumi 
i mas i 

go painim 
bodi 

bilong 
em!

Ilaija i 
bin go we?

Nogat. Em 
i go long 

heven pinis.
2 King 2:14-16

